
Veratrinum Zinci peroxydum 
Yohimbini hydrochloridum — sulfas 

Zinc-Perhydrol 
Zinci acetas Zinc Protamin Insulin 
— bromidum 
— chloridum Wismol-Jod 

Skrá þessi staðfestist hér með samkvæmt lögum nr. 62 30. desember 1939, um 
tollskrá o. fl., til þess að öðlast þegar gildi. 

Fjármálaráðuneytið, 11. apríl 1940. 

Jakob Möller. 
Magnús Gíslason. 

ERINDISBRÉF 

fyrir barnakennara. 

1. gr. 

Kennara, sem skipaður er, settur eða ráðinn til þess að gegna stöðu við barna- 
skóla, er skylt að gegna starfi sínu í samræmi við lög um fræðslu barna og þær regl- 
ur og fyrirmæli um kennslu og skólamál, sem gilda á hverjum tíma. 

2. gr. 
Kennara er skylt að kenna að jafnaði 30 klukkustundir á viku. Á þeim tíma, sem 

kennara ber að vera í skólanum skal hann: 

1) 

2) 

3) 
4) 

ö) 
6) 
7) 
8) 
9) 

annast kennslu samkvæmt stundaskrá eða önnur störf í þágu skólans eftir fyrir- 
mælum skólastjórnar; 

sæta þess vandlega, að borð, sæti, birta, loftræsting hreinlæti og annað, er snertir 
aðbúð barna í skólanum, sé þannig, að börnin fái sem bezt notið kennslunnar og 
á svo heilsusamlegan hátt sem frekast er unnt (ath. sjón, heyrn, hryggskekkju, 
vosbúð og því um líkt; 

hafa umsjón með einstökum deildum skólans og söfnum; 

hafa eftirlit í stundahléum og annast um að börnin hlýði settum reglum og fyrir- 
mælum meðan þau eru í skólanum, bæði innan húss og á leiksvæði; 

færa reglulega dagbækur, nemendaskrár og aðrar skýrslur, sem gera þarf; 
úthluta bókum og áhöldum til skólabarna eftir því, sem fyrir hann er lagt; 
sefa stjórn skólans upplýsingar um nemendur, þegar þess er óskað; 
aðstoða við móttöku og skráningu nýrra nemenda og próf; 
veita að öðru leyti þá hjálp í þágu skólans og starfsemi hans, sem óskað kann að 

vera eftir af stjórn skólans og er Í samræmi við gildandi lög og reglur um kennslu 
og skólamál. 

3. gr. 
Telji kennari þörf á endurbótum á áhöldum skólans eða öðru, sem snertir 

kennslustarfið, skal hann ræða um það við skólastjóra. 

4. gr. 
Kennarinn á að vera börnunum til fyrirmyndar í hegðun sinni og framkomu allri. 

Hann skal leggja kapp á að glæða starfsáhuga barnanna og skapa hjá þeim hollar og 
heilbrigðar venjur. Refsingum skal aldrei beitt nema að yfirlögðu ráði, þegar mildari 

15 aðferðir hafa ekki borið árangur. Gæta skal kennarinn þess að ámæla aldrei barni 
11. apríl eða hegna fyrir hæfileikaskort, og yfirleitt ber honum að varast allt, er vakið getur 

eða þróað minnimáttartilfinningu hjá börnunum. 

5. gr. 
Kennari skal gera sér far um að fylgjast sem bezt með börnunum í þeim deildum, 

er hann hefir aðalumsjón með, einnig utan kennslustunda. Telji kennarinn fram- 
komu barnsins, námsgetu, ástundun eða aðbúð athugaverða, skal hann eftir föngum 
kynna sér orsakir þess, og ræða við hlutaðeigendur (húsbændur) um úrbætur. Kenn- 
ari leiðbeinir börnum og aðstandendum þeirra um heimanám eftir því, sem við verður 
komið. 

6. gr. 

Sýni einstakir nemendur mótþróa og óhlýðni, eða veitist kennaranum erfitt að 
halda aga, og geti hann ekki kippt því í lag sjálfur, ber honum að tilkynna það 
skólastjóra og tjá honum alla málavöxtu. 

7. gr. 
Kennarinn skal leggja áherzlu á, að börnin læri að hugsa og starfa sjálfstætt. 

Gæta skal hann þess að stilla öllum kröfum til barnanna svo í hóf, að þeim verði 
ekki ofvaxið að uppfylla þær, en ganga hins vegar ríkt eftir því, að þau uppfylli 
samvizkusamlega þær kröfur, sem til þeirra eru gerðar. Höfuðáherzla skal lögð á að 
ná sem beztum árangri í móðurmáli, skrift og reikningi. 

8. gr. 
Það er skylda kennara að gæta hinnar ítrustu samvizkusemi í öllu starfi sínu 

og líta eftir því með skólastjóra, að börnin mæti á réttum tíma og fylgi öðrum regl- 
um skólans og fyrirmælum. Geti kennari ekki mætt á réttum tíma, eða forfallist 
hann frá kennslu vegna veikinda eða af öðrum ástæðum, ber honum að tilkynna * 
skólastjóra það þegar í stað. 

9. gr. 
Þurfi kennari að fá leyfi frá störfum þrjá daga eða skemmri tíma af skólaárinu, 

skal hann sækja um það til skólastjóra, en sé um lengri tíma að ræða, þarf sam- 
þykki skólanefndar og fræðslumálastjóra. 

10. gr. 

Beri kennara og skólastjóra á milli um einhver atriði, sem snerta starf kenn- 

arans, og náist ekki samkomulag, getur annarhvor aðili eða báðir lagt málið undir 
úrskurð skólanefndar. Kæri annar aðili, er honum skylt að tilkynna það hinum 
aðilanum og færa fram ástæður. Nú tekst skólanefnd ekki að koma á sættum, eða 
annar aðili er óánægður með úrskurð hennar, getur hann þá skotið málinu til 
fræðslumálastjórnar, og verður úrskurði hennar ekki áfrýjað, nema málið heyri 
undir dómstólana. Sé um þungar sakir að ræða á hendur kennara, og hann láti 
eigi skipast við áminningu, getur skólanefnd vikið honum úr kennarastöðunni um 
stundarsakir fyrirvaralaust. Málinu skal síðan skotið undir úrskurð kennslumála- 
ráðuneytisins. 

11. gr. 
Þegar kennari fær aðra stöðu, skal hann tilkynna það skólanefnd þegar í stað. 

Erindisbréf þetta er sett samkvæmt lögum nr. 94 23. júní 1936 og nr. 75 

28. nóv. 1919. Kennslumálaráðuneytið, 11. apríl 1940. 
Hermann Jónasson. 

Gústav A. Jónasson.


